
རྒྱལ་གཞུང་ཞི་གཡོག་ལྷན་ཚོགས། 
 

སྤྱི་ལོ་༢༠༢༣ ལོའི་ འབྲུག་ཞི་གཡོག་ཆོས་རྒྱུགས། 
 

ཆོས་རྒྱུགས་དབྱེ་བ་ སྤྱི་ལོ་༢༠༢༣ ལོའི་ ཤེས་རིག་གཙུག་ལག་གཞི་རིམ་ (སྤྱིར་བཏང་བི་ཨེཌ) མཐར་འཁྱོལ་མི་ཚུ་གི་དོན་ལུ། 
 

དྲི་ཤོག་གཉིས་པ་   རྫོང་ཁ། 

སྤྱི་ཚེས་    ༠༦/༡༠/༢༠༢༣ 

སྐུགས་བསྡོམས་   ༡༠༠ 

དྲི་ཤོག་ལྷག་ནིའི་དུས་ཡུན་  སྐར་མ་ ༡༥ 

ལན་བྲི་ནིའི་དུས་ཡུན་  ཆུ་ཚོད་ ༣:༠༠  
 

སྤྱིར་བཏང་བཀོད་རྒྱ། 

  ༡- ལན་ཤོག་ནང་ ཁྱོད་རའི་ངོ་རྟགས་ཨང་མ་གཏོགས་ མིང་བྲི་མི་ཆོག། དེ་འབདཝ་ལས་ ངོ་རྟགས་ཨང་འདི་ ལན་ཤོག་ནང་ལུ་

མ་འཛོལ་བར་གསལ་ཏོག་ཏོ་སྦེ་བྲི་དགོ། 

  ༢- དྲི་བའི་ལན་ བྲི་ནི་འགོ་མ་བཙུགས་པའི་ཧེ་མར་ སྐར་མ་༡༥ འི་རིང་ལུ་ དྲི་ཤོག་འདི་ནང་བྱིན་ཡོད་པའི་བཀོད་རྒྱ་ཚུ་ ལེགས་

ཤོམ་སྦེ་ལྷག་སྟེ་ དྲི་ཤོག་གི་ཤོག་གྲངས་ཚང་མ་ཚང་བལྟ་དགོཔ་དང་ དོགས་པ་ཚུ་བསལ་དགོ། དུས་ཚོད་འདི་ནང་ལན་བྲི་ནི་ཚུ་

ག་ནི་ཡང་འབད་མི་ཆོག། 

  ༣- དྲི་ཤོག་འདི་ནང་ དྲི་བ་བསྡོམས་ཏེ་ བཞི་ཡོད། དྲི་བ་དང་པ་ འབྲི་རྩོམ། དྲི་བ་གཉིས་པ་ ཡི་གུའི་སྦྱོར་བ། དྲི་བ་གསུམ་པ་ 

གོ་བ་ལེན་ནི། དྲི་བ་བཞི་པ་ སྐད་སྒྱུར་ཚུ་ཨིན། 

  ༤- དྲི་བ་ཚུ་ འདྲ་བཤུས་ཕབ་མ་སྡོད་པར་ དྲི་བའི་ཨང་གྲངས་དང་འཁྲིལ་ཏེ་ ལན་ཚུ་ཧིང་སངས་ས་སྦེ་བྲི་དགོ། 

  ༥- དྲི་བའི་ལན་ག་ར་ ལན་ཤོག་ནང་ དྲི་བའི་ཨང་དང་ ནང་གསེས་ཀྱི་ཨང་གྲངས་ཚུ་ མ་འཛོལ་བར་ཁ་གསལ་སྦེ་བྲི་དགོ། 

གལ་སྲིད་ དྲི་བའི་ཨང་དང་ དྲི་བའི་ནང་གསེས་ཀྱི་ཨང་ཚུ་ འཛོལ་ཏེ་བྲི་ནི་དང་། ཡང་ཅིན་ བྲིས་ཏེ་མེད་པ་ཅིན་ དབྱེ་

ཞིབ་མི་འབད་ནི་ཨིནམ་ལས་ སྐུགས་ཚུ་ཡང་བྱིན་ནི་མེད། 

  ༦- དྲི་ཤོག་དང་ ལན་ཤོག་ཚུ་ གཅིག་ཡང་ཧྲལ་མ་ཆོགཔ་མ་ཚད་ ལན་ཤོག་བྱིན་ཡོད་མི་འདི་ལས་ ཤོག་གུའི་རིགས་གཞན་ག་ནི་

ཡང་ལག་ལེན་འཐབ་མི་ཆོག། 

  ༧- ཆོས་རྒྱུགས་ཁང་མིག་ནང་ལས་ འཐོན་མ་འགྱོ་བའི་ཧེ་མར་ ཁྱོད་ཀྱི་ལན་ཤོག་འདི་ ཆོས་རྒྱུགས་ལྟ་རོྟག་པ་ལུ་ རྩིས་སོྤྲད་འབད་

དགོ། 

དྲི་བ་དང་པ།     འབྲི་རྩོམ།        སྐུགས་ ༣༠། 
 

འོག་ལུ་བཀོད་ཡོད་པའི་ འབྲི་རྩོམ་ དོན་ཚན་གཉིས་ལས་ གཅིག་གདམ་ཁ་རྐྱབ་སྟེ་ ཚིག་འབྲུ་ ༦༠༠ གི་ནང་འཁོད་བྲིས།  
 

འབྲི་རོྩམ་དབྱེ་ཞིབ་འབདཝ་ད་ འོག་གི་ཚད་གཞི་ཚུ་ལུ་གཞི་བཞག་སྟེ་ སྐུགས་བྱིན་ནི་ཨིན། 

Ø བརྗོད་དོན་ལུ་སྐུགས་༡༧། ལན་འོས་འབབ་དང་ ཚིག་དོན་བཙུགས་ཐངས་ རྒྱབ་ཁུངས་ ལུང་འདྲེན་ཚུ་ལུ་བལྟ་ནི། 

Ø ཚིག་སྦྱོར་ལུ་སྐུགས་༨། འོས་འབབ་ལྡན་པའི་ མིང་ཚིག་ལག་ལེན་དང་ སྙན་ཚིག་ ཡིག་སྡེབ་ སྦྱོར་བ་ཚུ་ལུ་བལྟ་ནི། 

Ø འབྲི་བཀོད་ལུ་སྐུགས་༥། ཚིག་མཚམས་དང་ དོན་མཚམས་བཞག་ཐངས་ཚུ་ལུ་བལྟ་ནི། 
 

༡༽ ཁྱོད་རའི་མི་ཚེ་ནང་ དགའ་ཤོས་ཀྱི་སློབ་དཔོན་ཅིག་སེམས་ཁར་བཞག་ཞིན་ན་ སློབ་དཔོན་དེ་ལུ་ག་ཅི་སྦེ་དགའཝ་ཨིན་ན་གི་

ཁུངས་དང་ དེ་ལས་ མ་པ་ལས་མིག་ཁར་མེད་པའི་སློབ་དཔོན་ཅིག་ཡང་ཡོདཔ་འོང་། སྟེ་ འ་ནི་སློབ་དཔོན་དེ་ལུ་ ག་ཅི་སྦེ་ མ་

དགའཝ་སོྨ? ར་ཁུངས་བཀལ་ཏེ་བྲིས། སློབ་དཔོན་གཉིས་ཀྱི་མཚན་ངོ་མ་བཀོད་མི་ཆོག། 
 

༢༽ འབྲུག་རྒྱལ་ཁབ་འདི་ ནཱ་ལས་ཕར་ ལོ་ངོ་ ༡༠ གྱི་ནང་འཁོད་ ག་དེ་སྦེ་སྡོད་འོང་ག? ཁྱོད་རའི་སེམས་ཀྱིས་ ན་འཐན་སྦེ་དཔྱད་

དེ་བལྟ་ཞིན་ན་ འཆར་སྣང་གི་གནས་སྟངས་ཅིག་ ངེས་ཤེས་འདོྲངས་ཏོག་ཏོ་སྦེ་བྲིས། 

 

དྲི་བ་གཉིས་པ།        ཡི་གུའི་སྦྱོར་བ།            སྐུགས་༢༠། 
 

འོག་གི་དྲི་བ་ ཀ་ ཁ་ ག་ གསུམ་བཀོད་ཡོད་མི་ཚུ་ ནང་གསེས་དོན་ཚན་ག་ར་ བཀོད་རྒྱ་དང་འཁྲིལ་ཏེ་བྲིས།  
 

ཀ༽ འོག་གི་དྲི་བ་ ༥ གི་ལན་བྲིས།                                 སྐུགས་ ༥x༢= ༡༠། 
 

༡༽ ཡི་གུ་སྦྱོར་བའི་རྣམ་གཞག་ནང་ སྔོན་འཇུག་ རྗེས་འཇུག་ ཡང་འཇུག་ཟེར་ཡོད་ས་ལས་ སྔོན་འཇུག་དང་རྗེས་འཇུག་ཟེར་སླབ་དགོ་

པའི་དོན་དག་ག་ཅི་སྨོ? ངེས་ཚིག་བྲིས། 
 

༢༽ རྗེས་འཇུག་ (ག་ ན་) གཉིས་ཀྱི་མཐའ་མར་ ལྷག་བཅས་ཀྱི་ཕྲད་བཙུགས་ཏེ་དཔེར་བརྗོད་རེ་བྲིས། 
 

༣༽ བྱ་ཚིག་ སྒྲུབ་དང་ གྲུབ་ གཉིས་བཙུགས་ཏེ་རྗོད་ཚིག་རེ་བཟོ། 
 

༤༽ རྫོང་ཁའི་ཡི་གུ་ནང་ དུས་གསུམ་ཆ་ར་ལུ་ ཡིག་སྡེབ་འགྱུར་བ་མེད་པར་གཅིག་འབད་ར་འཇུག་མི་ བྱ་ཚིག་ ༢ བྲིས་ཞིན་ན་ བྱ་

ཚིག་དེ་གཉིས་བཙུགས་ཏེ་ རྗོད་ཚིག་རེ་བཟོ། 

༥༽ འབྲེལ་སྒྲའི་ཕྲད་ ཀྱི་ དང་ བྱེད་སྒྲའི་ཕྲད་ གྱིས་ འཇུག་པའི་དཔེར་བརྗོད་རེ་བྲིས། 

ཁ༽ འོག་གི་དྲི་བ་རེ་ལུ་ལན་ ཀ་ ཁ་ ག་ ང་ སྦེ་ཡོད་ས་ལས་ ལན་ཐད་ཀར་ཕོག་མི་འདི་ གདམ་ཁ་རྐྱབ་སྟེ་བྲིས། སྐུགས་

༥x༡=༥། 
 

༡༽ བྱ་ལས་དང་ཁྱད་ཆོས་ལ་སོགས་པའི་ དོན་གྱི་ཁྱད་པར་ག་ནི་ཡང་མ་སྟོན་པར་ མིང་གི་ཐ་སྙད་ཙམ་ཅིག་སྟོན་མི་འདི་་་ 

ཀ རྣམ་དབྱེ་དང་པ་ ངོ་བོ་ཙམ་སྟོན་པ་ཨིན། 

ཁ རྣམ་དབྱེ་གཉིས་པ་ ལས་སུ་བྱ་བ་ཨིན། 

ག རྣམ་དབྱེ་གསུམ་པ་ བྱེད་པ་པོ་ཨིན།  

ང་ རྣམ་དབྱེ་བཞི་པ་ དགོས་ཆེད་ཨིན།  
 

༢༽ འོག་གི་གདམ་ཁ་ནང་ལས་ བྱེད་མེད་ལས་ཚིག་ ཨིན༌མི༌འདི༌༌༌ 

ཀ སླབ་ བྲི་ ལྷག་ སྐྲོག། 

ཁ བཙོང་ བལྟ་ བཙོ་ གཏང་། 

ག གང་ འཁྱིལ་ ཆག་ འཛག། 

ང་ འཕུར་ བཟུང་ བདའ་ བཀང་། 
 

༣༽ འོག་གི་གདམ་ཁ་ནང་ལས་ དགག་སྒྲའི་ཕྲད་ ཨིན་མི་འདི༌༌༌ 

ཀ པ་ པོ་ མ་ མོ་ ཚུ་ཨིན། 

ཁ མ་ མི་ མེད་ མིན་ ཚུ་ཨིན། 

ག ག་ ག་ཅི་ ནམ་ ག་ཏེ་ ཚུ་ཨིན། 

ང་ སྤའོ་ ཀྱེ་ དབའེ་ ཀྭ་ལས་ ཚུ་ཨིན། 
 

༤༽ འོག་གི་རྗོད་ཚིག་ཚུ་ལས་ བྱེད་འབྲེལ་བྱ་ཚིག་འཛལོ་བ་མེད་མི་འདི་་་ 

ཀ ཕོརཔ་ཆག་བཏང་ནུག། 

ཁ གོ་ལ་སྤེད་ཡར་སོང་ནུག། 

ག ཤོག་ཀུ་རལ་བཏང་ནུག། 

ང་ ཁྱིམ་ཧྲམ་བཏང་ནུག། 
 

༥༽ འོག་གི་གདམ་ཁ་ནང་ལས་ དུས་ཀྱི་སྤྱི་སྒྲ་ལུ་འཇུག་མི་འདི་་་  

ཀ རྟ་ག་དེམ་ཅིག་འདུག?  

ཁ མི་དེམ་ཅི་ར་དགོ་ག?  

ག ཆརཔ་ནམ་རྐྱབ་འོང་ག?  

ང་ མེ་ཏོག་ལེ་ཤ་ཤར་ནུག་ཡ? 

ག༽ འོག་ལུ་བཀོད་ཡོད་པའི་ དྲི་བ་ཚུ་གི་ལན་བྲིས།                          སྐུགས་ ༥x༡=༥ ། 
 

༡༽ འོག་གི་གུག་ཤད་ནང་ དངོས་པོའི་ཞེ་ས་དང་ བྱ་ཚིག་གི་ཞེ་ས་ཚུ་ཡོད་ས་ལས་ དངོས་པོའི་ཞེ་ས་ ༢ ངོས་འཛིན་འབད་དེ་བྲིས།  
  

(གསོལ་ཇ། ཆིབས་འཁོར། དབུ་འཁོར། ཞབས་ལྷམ། ཕྱག་བསིལ། བཞེས་ཆ། བཀའ་གནང་། ན་བཟའ་) 
 

༢༽ འོག་ལུ་ཡོད་པའི་བྱ་ཚིག་ཚུ་ལས་ བྱེད་མེད་ལས་ཚིག་ཟེར་ བྱེད་པ་པོ་མེད་པའི་བྱ་ཚིག་ ༢ ངོས་འཛིན་འབད་དེ་བྲིས། 

 

གོ་ལ་རལ།  ཤོ་གུ་སྤེད།  སྒོང་རྡོག་བཅག།  དཀར་ཡོལ་ཆག།  ས་རུད་ཆད། སྣུམ་འཁོར་བཀག། དར་ཤིང་འགྱེལ། 
 

༣༽  རྫོང་ཁ་ཡི་གུ་སྦྱོར་བའི་ནང་ དུས་གསུམ་གྱི་རྣམ་གཞག་དང་འཁྲིལ་ཏེ་ བྱ་ཚིག་གི་ཡིག་སྡེབ་གྱུར་ཏེ་འགྱོ་མི་ བྱ་ཚིག་༢ དུས་  

   གསུམ་ལུ་ག་དེ་སྦེ་ར་འགྱུར་འགྱོ་འོང་ག? དབྱེ་བ་ཕྱེ་སྟེ་བྲིས། 
  

 

མ་འོངས་པ་ ད་ལྟ་བ་ འདས་པ་ 
   

   

 

༤༽ ལགཔ་ལུ་ ཕྱག། གཟུགས་ལུ་ སྐུ་གཟུགས། ཟེར་མི་ཚུ་ཞེ་སའི་མིང་ཨིན་པ་ཅིན་ གང་ཟག་གི་རྟགས་མིང་ཟེར་མི་འདི་ ག་དེ་

སྦེ་ཨིན་ན? རྟགས་མིང་ ༢ བྲིས། 

 

༥༽ དུས་གསུམ་ལས་ མ་འོངས་པའི་བྱ་ཚིག་ ཚིག་གྲོགས་འདི་ (ནི་ འོང་ གེ) གསུམ་ཨིན་པ་ཅིན་ ད་ལྟ་བའི་བྱ་ཚིག་ ཚིག་

གྲོགས་ག་ཅི་ར་སྨོ? 

 

དྲི་བ་གསུམ་པ།        གོ་བ་ལེན་ནི།            སྐུགས་༣༥ ། 
 

འོག་གི་ཡིག་རྒྱུགས་འདི་ ལེགས་ཤོམ་སྦེ་ལྷག་ཞིནམ་ལས་ དྲི་བ་ ཀ་ ཁ་ ག་ ང་ གི་ལན་བྲི་དགོཔ་ཨིན།  
 

༉ ང་བཅས་ར་དཔལ་ལྡན་འབྲུག་པའི་སྒྲིག་ལམ་རྣམ་གཞག་ནང་ལུ་ ལུས་ ངག་ ཡིད་གསུམ་གྱི་སྒྲིག་ལམ་སོ་སོ་སྦེ་ཡོད། དང་པ་ 

ལུས་ཀྱི་སྒྲིག་ལམ་ནང་ གཙོ་བོ་ བཟའ་བཅའ་འགྲོ་གསུམ་འདི་ཨིན། འདི་ཚུ་ཡང་ བཟའ་བ་ ཟས་ཀྱི་སྒྲིག་ལམ་དང་། བཅའ་བ་ འབད་

བཞག་བཅའ་བཞག་གི་སྒྲིག་ལམ། འགྲོ་བ་ འགྲོ་ལུགས་སྡོད་ལུགས་ཀྱི་སྒྲིག་ལམ་ཟེར་ཡོད་པའི་ནང་ལས་ བཟའ་བ་ཟས་ཀྱི་སྒྲིག་ལམ་

ཟེརཝ་ད་ བཞེས་སྒོ་ཟ་བའི་སྐབས་སུ་ དོམ་ལྟོགསཔ་ཤ་དང་འཕྱད་ཕྱདཔ་བཟུམ་སྦེ་མེན་པར་ བཤེས་སྤྲིངས་ལས་ ཁ་ཟས་སྨན་དང་འདྲ་

བར་རིག་པ་ཡིས།། འདོད་ཆགས་ཞེ་སྡང་མེད་པར་བསྟེན་བགྱི་སྟེ།། ཟེར་གསུངས་ཡོད་དོ་བཟུམ་སྦེ་སོྤྱད་ཤེས་དགོ་པའི་ཁར་ བཅའ་བ་

འབད་བཞག་བཅའ་བཞག་ཟེརཝ་ད་ཡང་ དཔེར་ན་ རྩ་བར་སྡོདན་བྱི་ལི་བསྣས། ཡར་ལོངན་ལྷང་ཁུག་བཏེག། ཕར་འགྱོནི་ རྫེ་ཀོ་འདྲུད། 

ཟེར་དོ་བཟུམ་སྦེ་མེན་པར་འབད་བཞག་གཟབ་ཏོག་ཏོ་སྦེ་འབད་ནི། འདི་བཟུམ་སྦེ་ འགྲོ་ལུགས་སྡོད་ལུགས་ནང་ལུ་ཡང་ ལོའི་རྒན་གཞོན་

དང་ ཡོན་ཏན་གྱི་མཐོ་དམན། ཏོག་གོ་སའི་ཆེ་ཆུང་དང་ ཕམ་བུ་གཞིའི་དག་སྣང་ ལ་སོགས་པ་ལས་བརྟེན་ཏེ་ ལམ་འགྱོ་ནི་དང་རྩ་བར་

སྡོད་ཐངས་ཚུ་མ་འདྲཝ་སྦེ་ཡོདཔ་ཨིན།   
 

གཉིས་པ་ ངག་གི་སྒྲིག་ཟེར་མི་འདི་ གཙོ་བོ་ བྱཱར་གསུམ་ཆུའི་ཉེན།། དགུན་གསུམ་མེའི་ཉེན།། གཏན་ཀྱང་ཁ་ཡི་ཉེན།། ཟེར་དོ་བཟུམ་ 

ངག་ཐོག་ལས་ཡུལ་དུས་དང་བསྟུན་ཏེ་ བོླ་ག་ཅི་ར་སླབ་རུང་ དུས་རྟག་བུ་ར་དྲན་པ་དང་ཤེས་བཞིན་གྱི་ཐོག་ལས་ སྒྲ་དག་གསལ་གསུམ་

དང་ལྡན་པའི་ཁར་ ཚིག་ཡང་ བསྐྱར་བ་མེདཔ་སྦེ་སླབ་དགོཔ་ཨིན། ཁ་མཁསཔ་མིའི་དཔོན། ཟས་ཞིམ་ཅིག་ཟ་རུང་དེ་གིས་ཟ། ཟེར་དོ་

བཟུམ་སྦེ་ ང་བཅས་ར་ ཕར་ལོགས་མའི་མི་དང་འབྲེལ་བ་འཐབ་ད་ལུ་ ཁ་ལས་བོླ་ཚུ་རྣ་བར་འཛུལ་ཏོག་ཏོ་དང་ སེམས་ཁར་འབབ་ཏོག་

ཏོ་སྦེ་སླབ་པ་ཅིན་ ག་ར་གིས་དགའཝ་ཨིན།  
 

ཆོས་དང་འཇིག་རྟེན་ག་ཅིའི་ཐད་ལས་འབད་རུང་ སེམས་ནི་ཀུན་ལ་དབང་བྱེད་རྒྱལ་པོ་འདྲ།། ལུས་ངག་དགེ་སྡིག་ཀུན་གྱི་གཡོག་པོ་ཡིན།། 

ཟེར་གསུངས་ཡོདཔ་བཟུམ་སྦེ་ སྒྲིག་ལམ་རྣམ་གཞག་ནང་ལུ་ གཙོ་ཆེ་ཤོས་ར་ སེམས་ཀྱི་སྒྲིག་ལམ་འདི་ཨིན། ག་ཅི་སྦེ་ཟེར་བ་ཅིན་ ཁ་

ལས་སླབ་པའི་གཏམ་ ཧན་དང་མི་ཧན་གྱི་རྣམ་གཞག་དང་ ལུས་ཀྱི་སོྤྱད་ལམ་གཟབ་དང་མི་གཟབ་ཀྱི་ཁྱད་པར་ཚུ་ག་ར་ སེམས་ཀྱི་མནོ་

ལུགས་བཟང་ངན་ལུ་བརྟེན་ཏེ་བྱུངམ་འབད་ནི་འདི་གིས་ཨིན། གཙོ་བོ་སེམས་ཀྱི་ཀུན་སློང་བཟང་པོའི་ཐོག་ལས་ དཀོན་མཆོག་གསུམ་ལུ་ 

ཚེ་འདི་ཕྱི་གཉིས་ཀྱི་སྐྱབས་གནས་ སླུ་བ་མེདཔ་ཨིནམ་ཤེས་ཏེ་ ཕྱིར་མི་ལྡོག་པའི་དད་པ་དང་། ཚེ་ད་རེས་མགོ་གཏད་སའི་གོངམ་དང་ 

ལུས་སྐྱེད་བསྲིངས་པའི་ཕ་མ་ ཡོན་ཏན་སྟོན་པའི་བླ་སློབ་ བརྩེ་གདུང་ཅན་གྱི་སྤུན་མཆེད་ སྐྱིད་རོགས་དང་སྡུག་རོགས་འབད་བའི་གཉེན་

གྲོགས་དང་ ལྟ་ལྟོ་ཚང་ཚུ་ གཅིག་ཁར་འཛོམས་མི་འདི་ཡང་ ཚེ་སྔོན་གྱི་སྨོན་ལམ་རྒྱ་ཆེ་བའི་སྟབས་ཀྱིས་འཛོམས་ཨིནམ་ལས།  
 

བྱང་སེམས་མིའི་གཟུགས་སུ་བོྱན་པའི་ གོང་མ་བཀའ་དྲིན་ཅན་ལུ་གུས་བཀུར་དང་བཅས་པའི་སྒོ་ལས་ ཅི་གསུངས་བཀའ་བཞིན་སྒྲུབ་ནི་

དང་། དྲིན་ཅན་གྱི་ཕ་མ་ལུ་ཞབས་ཏོག་ བཀའ་དྲིན་ཅན་གྱི་བླ་སློབ་ལུ་ མི་འགྱུར་བའི་དད་པ་ སྤུན་མཆེད་དང་གཉེན་གྲོགས་ ལྟ་ལྟོ་ཚང་

ཚུ་ལུ་ ལས་རྒྱུ་འབྲས་དང་ ཐ་དམ་ཚིག་བསྟེན་ཏེ་ དུས་ནམ་ར་འབད་རུང་ སེམས་ཀྱིས་སྐྱིད་སྡུག་འདྲ་མཉམ་གྱི་ཀུན་སློང་བཟང་པོ་བསྐྱེད་

དགོཔ་ཨིན། 
  

ཀ༽ འོག་གི་དྲི་བ་རེ་ལུ་ ལན་བཞི་རེ་ཡོད་ས་ལས་ ལན་ངོ་མ་འདི་ གདམ་ཁ་རྐྱབ་སྟེ་ ལན་ཤོག་ནང་བྲིས།     སྐུགས་༥x༡=༥། 

༡༽ བཟའ་བཅའ་འགྲོ་གསུམ་ཟེར་མི་འདི་་་ 

ཀ ནང་གི་སྒྲིག་ལམ་ཨིན། 

ཁ ལུས་ཀྱི་སྒྲིག་ལམ་ཨིན། 

ག ངག་གི་སྒྲིག་ལམ་ཨིན། 

ང་ ཡིད་ཀྱི་སྒྲིག་ལམ་ཨིན། 

༢༽ ཁ་ཟས་སྨན་དང་འདྲ་བར་རིག་པ་ཡིས།། འདོད་ཆགས་ཞེ་སྡང་མེད་པར་བསྟེན་བགྱི་སྟེ།། ཟེར་མི་འདི་་་ 

ཀ བཞེས་སྒོ་འདི་ ག་ཐོབ་སྦེ་ཟ་ནི་མེན་པར རང་གི་དྭངས་ཁ་དང་འཁྲིལ་ཏེ་ཟ་དགོ་ཟེརཝ་མས། 

ཁ བཞེས་སྒོ་འདི་ གཙང་བཙོག་གི་དབྱེ་བ་ཕྱེ་སྟེ་མེན་པར རང་གི་གདོང་ཁར་ག་ཅི་ཡོདཔ་ཅིག་ཟ་དགོ་ཟེརཝ་མས། 

ག བཞེས་སྒོ་འདི་ འདོད་པ་ཆེ་བའི་སྒོ་ལས་ཟ་ནི་མེན་པར གཟུགས་ལུ་ཕན་པའི་སྨན་ཅིག་བཟུམ་སྦེ་ཟ་དགོ་ཟེརཝ་མས། 

ང་ བཞེས་སྒོ་འདི་ འདོད་པ་ཆེ་བའི་སྒོ་ལས་ཕངས་སེམས་མེད་པར་ཁ་ཟས་ལག་ཟས་ཚུ་རྒྱུན་མ་ཆད་པར་ཟ་དགོ་ཟེརཝ་མས། 
 

༣༽ རྟ་སྤུ་ལོང་གི་སྒྲིག་མེན་པར། བྱ་སྤུ་གནོན་གྱི་སྒྲིག། ཟེར་མི་འདི་་་ 

ཀ གོང་འོག་གཉིས་འདྲན་འདྲ་སྦེ་ཁྱད་པར་མེད་པའི་སྒྲིག་ཨིན།  

ཁ འོག་མ་གིས་གོང་མ་ལུ་གུས་ཞབས་མེད་པའི་སྒྲིག་ཨིན།  

ག གོང་མ་གིས་འོག་མ་ཟིལ་གྱིས་གནོན་པའི་སྒྲིག་ཨིན། 

ང་ རང་ཚོད་རང་གིས་བཟུང་སྟེ་སྡོད་པའི་སྒྲིག་ཨིན། 
 

༤༽ ཕྱིར་མི་ལྡོག་པའི་དད་པ་ ཟེར་བ་ཅིན་་་ 

ཀ འགྱུར་བ་མེད་པའི་ཡིད་ཆེས་ལུ་གོཝ་ཨིན།  

ཁ ཕྱི་ཁར་མ་འཐོན་པའི་མོས་གུས་ལུ་གོཝ་ཨིན། 

ག ལོག་ཅི་ལོག་ཅི་བསྐྱེད་པའི་དད་པ་ལུ་གོཝ་ཨིན། 

ང་ དོགས་པ་དང་བཅས་པའི་དད་པ་ཡིད་ཆེས་ལུ་གོཝ་ཨིན། 
 

༥༽ གཏན་ཀྱང་ཁ་ཡི་ཉེན། ཟེར་མི་འདིའི་དོན་དག་འབད་བ་ཅིན་ དུས་ཨ་རྟག་ར་་་ 

ཀ ཁ་མ་ཤེས་པ་ལས་བརྟེན་པའི་ཉེན་ཁ་ཡོད་ཟེརཝ་མས།  

ཁ ཁ་ལས་འཐོན་པའི་བོླ་ལས་བརྟེན་པའི་ཉེན་ཁ་ཡོད་ཟེརཝ་མས། 

ག ཁ་སླབ་མ་ཤེས་པའི་རྣམ་འགྱུར་ལས་བརྟེན་པའི་ཉེན་ཁ་ཡོད་ཟེརཝ་མས། 

ང་ ཁ་ཅུང་སོར་གསུམ་འདི་མ་སྤར་བ་ལས་བརྟེན་པའི་ཉེན་ཁ་ཡོད་ཟེརཝ་མས། 
 

ཁ༽ འོག་གི་དྲི་བ་ ༥ ག་ར་གི་ལན་བྲིས།              སྐུགས་༥x༤= ༢༠། 
 

༡༽ དོམ་ལྟོགསཔ་ ཤ་དང་འཕྱད་ཕྱདཔ་བཟུམ་ ཟེར་བའི་བཞེས་སྒོ་ཟ་ཐངས་ཀྱི་འབད་བཞག་འདི་ ག་ཅི་བཟུམ་ཅིག་ལུ་གོཝ་སྨོ? དཔེ་

དང་སྦྲགས་ཏེ་བྲིས།  
 

༢༽ བྱཱར་གསུམ་ཆུའི་ཉེན། དགུན་གསུམ་མེའི་ཉེན། ཟེར་མི་གི་ གོ་དོན་འགྲེལ་བཤད་བྲིས། 

༣༽ སེམས་ནི་ཀུན་ལ་དབང་བྱེད་རྒྱལ་པོ་འདྲ།། ལུས་ངག་དགེ་སྡིག་ཀུན་གྱི་གཡོག་པོ་ཡིན།། ཟེརཝ་ད་ སེམས་འདི་རྒྱལཔོ་དང་ འདྲ་

བའི་ཁར་ ལུས་དང་ངག་གཉིས་གཡོག་པོ་ག་དེ་སྦེ་ཨིནམ་སྨོ? ཁྱོད་རའི་སེམས་ཀྱིས་དཔྱད་དེ་བྲིས།  
 

༤༽ ཐ་དམ་ཚིག་དང་ སྤྱི་སེམས་ཟེར་མི་གཉིས་ལུ་ཁྱད་པར་ཡོད་ག? ག་དེ་སྦེ?  
 

༥༽ དཔལ་ལྡན་འབྲུག་པའི་ སྒྲིག་ལམ་རྣམ་གཞག་ གོམས་སྦྱང་ཡོད་མི་དང་མེད་མི་གི་བར་ན་ ཁྱད་པར་བཞི་བྲིས། 

 

ག༽ འོག་གི་མིང་ཚིག་གི་རྣམ་གྲངས་ གོང་གི་ཡིག་རྒྱུགས་ནང་ལས་འཚོལ་ཏེ་བྲིས།       སྐུགས་༥x༡= ༥། 
 

༡) ཨ་རྟག།     ༢) སྟེགས།    ༣) བསྙེན་བཀུར།     ༤) ཙིགཔ་ཟ་ནི།     ༥) གོ་གནས།   
    

ང༽ འོག་གི་མིང་ཚིག་༥ གི་རྗོད་ཚིག་བཟོ། (ཡིག་རྒྱུགས་ནང་ལས་ འདྲ་བཤུས་ཕབ་མི་ཆོག)         སྐུགས་༡x༥= ༥ ། 
 

  ༡) དམ་ཚིག།   ༢) འདྲ་མཉམ།    ༣) ཀུན་སློང་།      ༤) དད་པ།  ༥) སྐྱབས་གནས། 

 

དྲི་བ་བཞི་པ།          སྐད་སྒྱུར།             སྐུགས་༡༥ ། 
 

འོག་ལུ་ཨིང་སྐད་ནང་བཀོད་ཡོད་མི་འདི་ རྫོང་ཁའི་ཐོག་ལུ་སྐད་སྒྱུར་འབད།  
 

Following the civil servants’ pay rise, private schools are once again facing the challenges of losing 

experienced teachers. According to the school authorities, teachers are considering joining as contract 

teachers in government schools or going abroad. This they say, could directly impact the quality of 

education in the private school. Karma Academy in Paro was quick to adjust the salary packages for 

approximately 50 of its staff who received a salary raise base on their previous salary. The Principal of 

Karma Academy, explained that academy granted a raise of Nu, 17,500 to newly recruited and young 

teachers whose previous salary was below Nu, 30,000.  

Private school rely solely on student enrolment and associated fees. Schools are not permitted to raise 

the fee as per their convenience. As private schools are compelled to review their employee salaries 

despite the financial limitation, experts say that this would place a direct burden on parents, particularly 

those working in the private sector. The financial health of private schools has been weakened by the 

decline in student enrollment over the years due to the removal of the cut-off point by the current 

government.  

བཀྲ་ཤིས་བདེ་ལེགས། 


